
Talamdan 
sa Mga Mensahe alang sa Full-time Training 

sa Fall Term sa 2024 

------------------------------------------ 

LINANGKOB NGA HISGOTANAN: 
ANG MAHINUNGDANONG MGA PUNTO SA KAMATUORAN SA MGA SULAT NI PABLO— 

GALACIA 

Mensahe 14 

Magpugas Ngadto sa Espiritu aron Mag-ani og Kinabuhing Walay Kataposan 

Basahong Kasulatan: Gal. 6:7-10; 2 Cor.  9:6; Mar. 4:26-29 

I. Sa nagkinabuhi pa ang Ginoo dinhi sa yuta, Siya ang Magsasabod kun Magpupugas nga nagsabod 

sa Iyang Kaugalingon nga binhi sa kinabuhi ug gingharian sa Dios—Mar. 4:26-29: 

A. Ang gingharian sa Dios mao si Cristo mismo nga binhi sa kinabuhi nga gisabod kanato—vv. 26-29. 

B. Gipadayag kini sa sambingay sa binhi sa Marcos 4:26-29: 

1. Ang tawo sa versiculo 26 mao ang Anak sa Dios ingon nga Magsasabod nga nianhi aron isabod 

ang Iyang Kaugalingon nga binhi sa kinabuhi diha sa Iyang pulong (v. 14) nganhi sa atong 

kasingkasing aron masabod Siya ug mabuhi sa sulod nato ug mapadayag gikan sa sulod nato.  

2. Kining binhia mao ang binhi sa diosnong kinabuhi nga gipugas nganha sa mga magtutuo sa 

Ginoo—1 Juan 3:9; 1 Ped. 1:23.  

3. Ang pagsabod sa binhi sa yuta nagpakita nga ang gingharian sa Dios may kalabotan sa kinabuhi 

sa Dios, nga niturok, nitubo, namunga, nahinog, ug nagpalugwag alanihon—Mar. 4:26.  

4. Gitukod ni Cristo ang gingharian sa pagsabod Niya sa Iyang Kaugalingon nga binhi sa kinabuhi 

nganha sa matinuohong mga tawo aron motubo ang gingharian; bug-os kining may kalabotan 

sa pagtubo sa kinabuhi, dili sa buhat nato—1 Ped. 1:23; 1 Juan 3:9; Mat. 13:8. 

5. Ang pag-anak pag-usab maoy pagsulod nato sa gingharian sa Dios, ug ang pagtubo sa diosnong 

kinabuhi sulod sa mga magtutuo mao ang pagkaugmad sa gingharian sa Dios—Juan 3:3, 5; 2 

Ped. 1:3-11.  

II. Naglangkob sa kinatibuk-an sa atong Cristohanong kinabuhi ang pagpugas—Mat. 13:3, 37; Mar. 

4:3. 

A. Ang pagpugas pagpagula mag butang nga motubo ug sa kapulihay anihon. 

B. Pagpugas ang tanang gibuhat nato, ngadto ba sa kaugalingon natong unod o ngadto sa Espiritu. 

1. Mosangpot sa pagkadaot ang pagpugas aron sa pagtagbaw sa tinguha sa unod. 

2. Mosangpot sa kinabuhi, sa kinabuhing walay kataposan man ngani, ang pagpugas aron sa 

pagkab-ot sa tumong sa Espiritu. 

C. Ang atong kinabuhi, pagbuhat, ug ginawian isipon gyod nga pagpugas og mga binhi; pagpugas og 

mga binhi ang tanang gisulti ug gibuhat nato. 

D. Kinabuhing nagpugas ang kinabuhi sa tawo; kinabuhi kini nga nagpalugwag mga butang nga 

motubo ug maani—Mat. 13:37.  

E. Dunay duha ka matang nga pagpugas: 

1. Sa usa ka bahin, makapugas ta ngadto sa unod aron matuman ang tuyo sa unod; sa laing bahin, 

makapugas ta ngadto sa Espiritu nga ang Espiritu maoy atong tumong: 

a. Sa Galacia 3 ang Espiritu aron man ianak ta sa Dios. 

b. Sa Galacia 4 ang Espiritu mao ang Espiritu sa Anak sa Dios.  

c. Sa Galacia 5 ikinabuhi ug igawi nato ang Espiritu. 

d. Sa Galacia 6 alang sa atong tuyo kun tumong ang Espiritu. 

2. Ang pagpugas ngadto sa unod pagpugas alang sa unod, nga dunay tuyo alang sa unod, nga 

magtuman sa gikaibgan niini.  

3. Ang pagpugas ngadto sa Espiritu pagpugas alang sa Espiritu, nga dunay tumong sa Espiritu, nga 

maghuman sa gitinguha sa Espiritu. 

4. Segun sa panan-aw ni Pablo, nagpugas ta sa gisulti ug gibuhat nato ug kon unsa ta.  

5. Ang Espiritu nga tumong nato dako gyog kalabotan sa pagpugas ngadto sa Espiritu. 

6. Masilsil gyod unta sa atong panumdoman ang bug-at nga kamatuoran nga mobalik nato ang 

gipugas nato: 

a. Kon magpugas ta ngadto sa unod, mag-ani tag pagkadaot sa unod.  

b. Kon magpugas ta ngadto sa Espiritu mag-ani tag kinabuhing walay kataposan. 

7. Dili gyod unta kinabuhi ug paggawi lang nato ang Espiritu kondili tumong sab sa pagkinabuhi 

nato; dili ngani ang Espiritu ang tumong nato, ang unod gyod, dili bisan unsa pa. 

8. Naglakip ang pagpugas ngadto sa Espiritu sa pagtawag nato sa Ginoo, pag-ampo, pagpanga-

lagad og Cristo ngadto sa uban, ug pakig-ambitay sa kinabuhi aron mamatuto ang uban. 

9. Kon ang Espiritu ang tumong nato, mahimong makahuloganon ang tanang butang sa adlaw-

adlaw nga kinabuhi nato. 

10. Mahinungdanon kaayo nga makaamgo ta nga paggawi gyod pinaagi sa Espiritu ang Cristoha-

nong paggawi ug kinabuhi kini nga nagpugas ngadto sa Espiritu.  

F. “Busa, kon makahigayon ta, magbuhat tag maayo ngadto sa tanan, apan labi na gyod sa mga iya sa 

panimalay sa pagtuo”—Gal. 6:10. 

1. Nagpasabot ang panimalay sa pagtuo sa mga anak sa saad (4:28), sa tanang anak sa Dios tu-

ngod sa pagtuo diha ni Cristo Jesus (3:26). 

2. Ang tanang magtutuo diha ni Cristo sa tingob maoy nag-umol sa unibersohanong panimalay, sa 

dakong pamilya sa Dios. 

3. Tungod kini sa pagtuo diha ni Cristo, dili tungod sa mga buhat sa kasugoan. 

4. Kining panimalaya, isip bag-ong tawo (Col. 3:10-11), hinimo sa tanang bahin ni Cristo, nga si 

Cristo maoy inug-umol. 

5. Busa, magbuhat gyod tag maayo, ilabi na sa mga sakop ning panimalaya, bisan unsa pay ilang 

kaliwat ug ranggo sa katilingban—Gal. 6:10. 

G. Ang resulta sa pagpugas ngadto sa Espiritu mao ang bag-ong kabuhatan—6:15: 

1.  Magpugas gyod ta ngadto sa Espiritu alang sa bag-ong kabuhatan. 

2.  Magpatumong ngani ta sa Espiritu ug magpugas ngadto sa Espiritu, himoon ta sa Espiritu nga 

bag-ong kabuhatan. 

III. Niingon ang 2 Corinto 9:6 nga, “Siya nga nagpugas sa kanihit mag-ani sab sa kanihit; ug siya nga 

nagpugas og kabulahanan mag-ani sab og kabulahanan”: 

A. Gipakasama ni Pablo dinhi sa pagpugas og binhi ang pagpangalagad og materyal nga mga butang sa 

mga balaang naa sa kawalad-on. 

B. Alang sa adlaw-adlawng pagkinabuhi nato ang pagpugas og binhi. 

C. Sa versiculo 6 naa ang hunahuna sa pagpugas alang sa ikaayo sa uban: 

1. Ang pagpugas og kabulahanan pagpugas man ngadto sa uban; pagpugas kinig kabulahanan 

alang sa uban. 

2. Magpugas ngani ta, dili gyod ta magpugas alang ra sa atong kaugalingon kondili sa kabulahanan 

alang sa uban. 

3. Kon magpugas tag kabulahanan ngadto sa uban, mag-ani tag kabulahanan gikan sa Dios. 

D. Makaila, makasinati, makapahimulos, ug makapadayag ta sa Dios sa kabulahanan—vv. 9-11. 


